
	1. Հաշվի առնելով առաջին եռամսյակի արդյունքներով հարկաբյուջետային և մակրոտնտեսական զարգացումները և մինչև տարվերջ առկա անորոշությունները, ՀՀ կառավարության պահուստային ֆոնդի միջոցների հաշվին նշված միջոցների հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց։

2.  Նախագծի տեղեկանք հիմնավորման մեջ նշվում է, որ Կոմիտեին անհրաժեշտ է լրացուցիչ 11,790.0 հազ. դրամի ֆինանսավորում,  որով նախատեսվում է նոր վերելակի ձեռքբերում, հին վերելակի ապամոնտաժում և նորի տեղադրում:
Այս կապակցությամբ անհրաժեշտ ենք համարում նշել, որ նշված շենքի վերելակի փոխարինման աշխատանքների խնդիրը քննարկվել է դեռևս 2019թ-ին՝ 2020թ-ի բյուջետային գործընթացի շրջանակներում, ինչի արդյունքներով ՀՀ 2020թ-ի պետական բյուջեով նախատեսվել է շուրջ 19.7 մլն դրամ, սակայն աշխատանքները չեն կատարվել և միջոցները վերադարձվել են ՀՀ պետական բյուջե: 
Հարկ է նկատել, որ խնդիրը առկա է գրեթե 5 տարի, սակայն ֆինանսական միջոցների նախատեսման հարցը չի քննարկվել հաջորդող տարիների բյուջետային գործընթացի շրջանակներում և Նախագծով առաջարկվում է խնդիրը լուծել ՀՀ կառավարության պահուստային ֆոնդից իրականացվող ֆինանսական հատկացման հաշվին:
Հաշվի առնելով այն հանգամանքը, որ աշխատանքները չեն կարող դիտարկվել ՀՀ պետական բյուջեի չկանխատեսված ծախս, առաջարկում ենք ֆինանսական միջոցների նախատեսման հարցը քննարկել ներկայումս ընթացող ՀՀ 2025-2027թթ-ի բյուջետային գործընթացի շրջանակներում՝ համապատասխան հայտի առկայության պայմաններում: 






3. Այնուամենայնիվ, Նախագիծը ՀՀ կառավարության կողմից ընդունելի համարվելու դեպքում առաջարկում ենք.
ա/ միջոցները նախատեսել ոչ թե բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով, այլ, հաշվի առնելով ՀՀ կառավարության 04.05.2017թ-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշմամբ հաստատված կարգի 23-րդ կետի 8-րդ ենթակետի սահմանումները, նախատեսել ոչ ֆինանսական ակտիվների գծով ծախսերի համապատասխան հոդվածով և ըստ այդմ խմբագրել Նախագծի հավելվածները,
բ/ ճշգրտել Նախագծի N 2 հավելվածի «1139. ՀՀ կառավարության պահուստային ֆոնդ» ծրագրի «11001» միջոցառման բյուջետային ծախսերի տնտեսագիտական դասակարգման հոդվածը,
գ/ Նախագծի հավելվածներում արտացոլել բյուջետային ծախսերի եռամսյակային (աճողական) համամասնության «Առաջին կիսամյակ» սյունակը՝ «0.0» ֆինանսական ցուցանիշներով, նկատի ունենալով, որ ներկայումս գտնվում ենք բյուջետային տարվա առաջին կիսամյակում, իսկ Նախագծով միջոցները նախատեսվում է վերաբաշխել սկսած ինն ամսից: 


	Քննարկվել է, չի ընդունվել







Քննարկվել է
Ինչ վերաբերում է 2020թ. պետական բյուջեով նախատեսված 19.7 մլն դրամի բյուջետային հատկացման պետական բյուջե վերադարձի հետ, ապա նշենք, որ հետ վերադարձը պայմանավորված է եղել COVID -19 համավարակի տարածման հետ: Հատկանշական է նաև այն հանգամանքը, որ նշված գումարը չի վերաբաշխվել և չի օգտագործվել այլ ծախսային հոդվածներով, այլ ամբողջությամբ վերադարձվել է ՀՀ պետական բյուջե:
Հետագա 5 տարիների ընթացքում իրապես խնդիրն առկա է եղել, սակայն այն կարգավորվել է ընթացիկ վերանորոգումների միջոցով: Սակայն, արդեն իսկ առկա է արտադրությունից վաղուց դուրս եկած վերելակի պահեստամասերի հայթաթման անհնարինություն, ուստի անհրաժետ է այն փոխարինել նորով:  

Ընդունվել է. կատարվել է որոշման հավելվածների փոփոխություն:



Ընդունվել է. Նախագծի հավելվածներում կատարվել են համապատասխան փոփոխություններ:



